Төсөл- 
МОНГОЛ УЛСЫН ХУУЛЬ
2025 оны ... дугаар 			                                                   Улаанбаатар 
сарын ...-ны өдөр 			                                                                          хот 

ТӨСВИЙН ТУХАЙ ХУУЛЬД НЭМЭЛТ, ӨӨРЧЛӨЛТ
ОРУУЛАХ ТУХАЙ


	“1 дүгээр зүйл.Төсвийн тухай хуульд доор дурдсан агуулгатай зүйл, хэсэг, заалт, дэд заалт нэмсүгэй. 
	
	1/4 дүгээр зүйлийн 1 дэх хэсгийн 59 дэх заалт:

		“4.1.59.”Бүсийн хөгжлийн сан” гэж бүс, орон нутгийн хөгжлийн тэнцвэртэй байдлыг хангах, бүс нутгийн чанартай болон Бүсийн хэлэлцээрээр тохиролцсон тэргүүлэх ач холбогдол бүхий хөгжлийн төсөл, арга хэмжээг санхүүжүүлэх зорилгоор улсын төсөв, орон нутгийн хөгжлийн нэгдсэн сангаас дахин хуваарилалт хийх хөрөнгийг;”
	
	2/23 дугаар зүйлийн 6 дахь хэсгийн 13 дахь заалт:

		“23.6.13.Газрын тос, байгалийн хийн ашиглалтын тусгай зөвшөөрлийн талбайг харьяалах аймгийн төсөвт тухайн аймгийн нутаг дэвсгэрээс төвлөрүүлсэн газрын тос, байгалийн хийн нөөц ашигласны төлбөрийн орлогын 10 хувийг хуваарилна.”
	
	3/23 дугаар зүйлийн 8 дахь хэсгийн 19 дэх заалт:
	
		“23.8.19.Газрын тос, байгалийн хийн ашиглалтын тусгай зөвшөөрлийн талбайг харьяалах сумын төсөвт тухайн сумын нутаг дэвсгэрээс төвлөрүүлсэн газрын тос, байгалийн хийн нөөц ашигласны төлбөрийн орлогын 10 хувийг хуваарилна.”
	
	4/59 дүгээр зүйлийн 10 дахь хэсэг:

		59.10 Бүсийн хөгжлийн сан:

		59.10.1.Бүсийн хөгжлийн сан нь дараах эх үүсвэрээс бүрдэнэ:

		59.10.1.1.Газрын тос, байгалийн хийн ашиглалтын тусгай зөвшөөрлийн талбайг харьяалах бүсийн аймгийн нутаг дэвсгэрээс төвлөрүүлэх газрын тосны болон байгалийн хийн нөөц ашигласны төлбөрийн орлогын 10 хувь;”

		59.10.1.2.Бүс, орон нутгийн хөгжлийг дэмжих зорилгоор олгосон дотоодын төрийн бус байгууллагын болон гадаадын албан ёсны тусламж, хандив, дээд шатны байгууллагатай хамтран хэрэгжүүлж байгаа олон улсын байгууллагын төсөл, хөтөлбөрөөс олгох урамшуулал, дэмжлэг;
	
	2 дугаар зүйл. Төсвийн тухай хуулийн дараах зүйл, хэсэг, заалтыг дор дурдсанаар  өөрчлөн найруулсугай:

	1/23 дугаар зүйлийн 4 дэх хэсгийн 11 дэх заалт:

		“23.4.11.Газрын тос, байгалийн хийн нөөц ашигласны төлбөрийн 25 хувь;”
 	
	2/59 дугаар зүйлийн 1 дэх хэсгийн 5 дахь заалт:

		“59.1.5.Газрын тос, байгалийн хийн нөөц ашигласны төлбөрийн орлогын 10 хувь;”
	
	3/59 дүгээр зүйлийн 5 дахь хэсэг:

		“59.5.Орон нутгийн хөгжлийн нэгдсэн сан, Бүсийн хөгжлийн сан болон Орон нутгийн хөгжлийн сангаас олгох шилжүүлгийг тооцох аргачлалыг Засгийн газар батална.”

	3 дугаар зүйл.Энэ хуулийг Газрын тосны тухай хуульд нэмэлт, өөрчлөлт оруулах тухай хууль хүчин төгөлдөр болсон өдрөөс эхлэн дагаж мөрдөнө.


ГАРЫН ҮСЭГ





























Төсөл- 
МОНГОЛ УЛСЫН ХУУЛЬ

2025 оны ... дугаар 			   				Улаанбаатар хот
сарын ...-ны өдөр 			                                                                                

ҮНДЭСНИЙ БАЯЛГИЙН САНГИЙН ТУХАЙ ХУУЛЬД 
НЭМЭЛТ, ӨӨРЧЛӨЛТ ОРУУЛАХ ТУХАЙ


	1 дүгээр зүйл.Үндэсний баялгийн сангийн тухай хуулийн 11.1.1, 11.1.2 дэх заалтуудад дор дурдсан агуулгатай дэд заалт нэмсүгэй:
	
	“1/11.1.1.Ирээдүйн өв сан дараах эх үүсвэрээс бүрдэнэ:

		11.1.1.в.Газрын тос, байгалийн хийн нөөц ашигласны төлбөрийн орлогын 25 хувь;” 	
	“2/ 11.1.2.Хуримтлалын сан дараах эх үүсвэрээс бүрдэнэ:
		
		11.1.2.д.Газрын тос, байгалийн хий олборлох, боловсруулах салбарын төрийн өмчит болон төрийн өмчийн оролцоотой хуулийн этгээд дэх төрийн эзэмших хувьцаа 34 хувь хүртэлх бол түүний төрийн эзэмшилд ногдох бүх ногдол ашиг;
	 	
		11.1.2.е.Газрын тос, байгалийн хий олборлох, боловсруулах салбарын төрийн өмчит болон төрийн өмчийн оролцоотой хуулийн этгээд дэх төрийн эзэмших хувьцаа 34 хувь ба түүнээс дээш бол түүний төрийн эзэмшлийн 34 хувьд ногдох ногдол ашгийг;
	 	
		11.1.2.ё.Газрын тос, байгалийн хийн нөөц ашигласны төлбөрийн орлогын 5 хувь;”
	
	2 дугаар зүйл.Үндэсний баялгийн сангийн тухай хуулийн 12.4 дэх хэсгийн “Уул уурхайн олборлолт,”, 12.6 дахь хэсгийн “уул уурхайн олборлолт,” гэсний дараа “газрын тос, байгалийн хий,” гэж тус тус нэмсүгэй.
	
	3 дугаар зүйл.Үндэсний баялгийн сангийн тухай хуулийн 11.1.3 дахь заалтыг дор дурдсанаар  өөрчлөн найруулсугай:  
	
	“11.1.3 Хөгжлийн сан дараах эх үүсвэрээс бүрдэнэ:

		11.1.3.а.Нэгдсэн төсвийн тэнцвэржүүлсэн тэнцэл ашигтай гарсан тохиолдолд гол нэр төрлийн эрдэс баялгийн үнэ тухайн жилийн төсөвт тооцсон тэнцвэржүүлсэн үнээс өндөр байснаас нэмэгдэж орох төсвийн орлогын 50 хувь

		11.1.3.б.Газрын тос, байгалийн хийн нөөц ашигласны төлбөрийн орлогын 5 хувь;”

4 дүгээр зүйл.Энэ хуулийг Газрын тосны тухай хуульд өөрчлөлт оруулах тухай хууль хүчин төгөлдөр болсон өдрөөс эхлэн дагаж мөрдөнө.”

Гарын үсэг
Төсөл-

МОНГОЛ УЛСЫН ХУУЛЬ

2025 оны ... дугаар 			                                      	         Улаанбаатар 
сарын ...-ны өдөр 			                                                                           хот 


БҮСЧИЛСЭН ХӨГЖЛИЙН УДИРДЛАГА, ЗОХИЦУУЛАЛТЫН
 ТУХАЙ ХУУЛЬД НЭМЭЛТ ОРУУЛАХ ТУХАЙ


	“1 дүгээр зүйл.Бүсчилсэн хөгжлийн удирдлага зохицуулалтын тухай хуулийн 16 дугаар зүйлд доор дурдсан агуулгатай хэсэг, заалт нэмсүгэй.
		“16.2.Бүс тус бүр бүс, орон нутгийн хөгжлийн тэнцвэртэй байдлыг хангах, бүс нутгийн чанартай болон Бүсийн хэлэлцээрээр тохиролцсон тэргүүлэх ач холбогдол бүхий хөгжлийн төсөл, арга хэмжээг санхүүжүүлэх зорилготой Бүсийн хөгжлийн сантай байна.”

2 дугаар зүйл.Энэ хуулийг Газрын тосны тухай хуульд оруулах тухай хууль хүчин төгөлдөр болсон өдрөөс эхлэн дагаж мөрдөнө.




Гарын үсэг























Төсөл- 

МОНГОЛ УЛСЫН ХУУЛЬ

2025 оны ... дугаар 			                                      	         Улаанбаатар 
сарын ...-ны өдөр 			                                                                           хот 

ТАТВАРЫН ЕРӨНХИЙ ХУУЛЬД ӨӨРЧЛӨЛТ
 ОРУУЛАХ ТУХАЙ 


	1 дүгээр зүйл.Татварын ерөнихий хуулийн 6.1.36 дах заалтын “..,газрын тосны” гэснийг “газрын тос, байгалийн хийн нөөц”, 7.2.11 дэх заалтын “нөөц ашигласны төлбөр” гэсний өмнө “газрын тос, байгалийн хийн” гэж тус тус өөрчлөн найруулсугай. 

2 дугаар зүйл.Энэ хуулийг Газрын тосны тухай хуульд нэмэлт, өөрчлөлт оруулах тухай хууль хүчин төгөлдөр болсон өдрөөс эхлэн дагаж мөрдөнө.


Гарын үсэг































ЖИЖИГ, ДУНД ҮЙЛДВЭР, ҮЙЛЧИЛГЭЭГ ДЭМЖИХ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН МАТЕРИАЛ

